ԱՄՓՈՓԱԹԵՐԹ

««Պետական պաշտոններ զբաղեցրած անձանց սոցիալական երաշխիքների մասին» Հայաստանի Հանրապետության օրենքում փոփոխություն կատարելու մասին» և ««Հայաստանի Հանրապետության քննչական կոմիտեի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքների նախագծերի վերաբերյալ կատարված առաջարկությունների

	հ/հ
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1.
	ՀՀ ֆինանսների նախարարություն 2017-01-26 թիվ 01/83-1/1091-17 գրություն
	1. «Պետական պաշտոններ զբաղեցրած անձանց սոցիալական երաշխիքների մասին» ՀՀ օրենքի (այսուհետ` Օրենք 1) 9-րդ հոդվածի 3-րդ մասով նախատեսվում է մինչև 2017 թվականի հուլիսի 1-ը 2014 թվականի հուլիսի 1-ի դրությամբ առնվազն 20 օրացուցային տարվա մասնագիտական աշխատանքային ստաժ ունենալու դեպքում դատախազների («Դատախազության մասին» ՀՀ օրենքի 50-րդ հոդվածի 1-ին մասի 1-ին և 2-րդ կետերով սահմանված հիմքերով դատախազի պաշտոնից ազատված անձանց), հատուկ քննչական ծառայության ծառայողների («Հատուկ քննչական ծառայության մասին» ՀՀ օրենքի 12-րդ հոդվածի 1-ին մասի 2-րդ և 3-րդ կետերով սահմանված հիմքերով հատուկ քննչական ծառայության ծառայողի պաշտոնից ազատված անձանց) կենսաթոշակը հաշվարկել հաշվարկային աշխատավարձից: 
Նախագիծ 1-ի 1-ին հոդվածով նախատեսվում է հանել Օրենք 1-ով սահմանված մինչև 2017 թվականի հուլիսի 1-ը ժամանակահատվածի սահմանափակումը:
2. «Հայաստանի Հանրապետության քննչական կոմիտեի մասին» ՀՀ օրենքի (այսուհետ` Օրենք 2) 56-րդ հոդվածի 4-րդ մասով նախատեսվում է մինչև 2017 թվականի հուլիսի 1-ը քննչական կոմիտեի ծառայողի (Օրենք 2-ի 51-րդ հոդվածի 3-րդ մասի համաձայն` քննչական կոմիտեի ծառայողի պաշտոնում նշանակված և սույն օրենքի 22-րդ հոդվածի 1-ին մասի 2-րդ, 3-րդ և 5-րդ կետերով սահմանված հիմքերով, դատարանի` օրինական ուժի մեջ մտած վճռով անգործունակ ճանաչվելու հիմքով քննչական կոմիտեի ծառայողի պաշտոնից ազատված ծառայողին) պաշտոնից ազատվելու օրվա դրությամբ առնվազն 20 օրացուցային տարվա ծառայության ստաժ ունենալու դեպքում քննչական կոմիտեի ծառայողների կենսաթոշակը հաշվարկել պաշտպանության բնագավառի պետական լիազոր մարմնի և ՀՀ կառավարությանն առընթեր ՀՀ ոստիկանության քննչական մարմիններում ստացած (հաշվարկված) դրամական բավարարման և սննդի փոխհատուցման գումարից: 
Նախագիծ 2-ի 1-ին հոդվածով նախատեսվում է հանել Օրենք 2-ով սահմանված մինչև 2017 թվականի հուլիսի 1-ը ժամանակահատվածի սահմանափակումը:
Բացի այդ, Նախագիծ 2-ի 1-ին հոդվածով նախատեսվում է ընդլայնել Օրենք 2-ով կենսաթոշակի իրավունք ձեռքբերող անձանց շրջանակը (կենսաթոշակ նշանակել նաև Օրենք 2-ի 22-րդ հոդվածի 1-ին մասի 4-րդ ենթամասով` հաստիքների կրճատման, քննչական կոմիտեի լուծարման կամ վերակազմակերպման դեպքում, եթե քննչական կոմիտեի ծառայողին համապատասխան պաշտոնում նշանակելը հնարավոր չէ, և հաստիքների կրճատումը պայմանավորված է հաստիքների ընդհանուր թվի կրճատմամբ և 2-րդ մասի 3-րդ ենթամասով` օրինական ուժի մեջ մտած դատական ակտով սահմանափակ գործունակ ճանաչվելու դեպքում): 
3. Նախագծերը հիմնավորող տեղեկանքից բխում է, որ դրանց չընդունման դեպքում ՀՀ 2017 թվականի պետական բյուջեից շուրջ 596.1 մլն դրամի չափով կարող է առաջանալ լրացուցիչ ծախսերի կատարման անհրաժեշտություն (կենսաթոշակի և կենսաթոշակի անցնելու հետ կապված վերջնահաշվարկային գումարի գծով): Դրա հետ մեկտեղ հարկ է նշել, որ տեղեկանքում ներկայացված չէ Նախագիծ 2-ի 1-ին հոդվածով նախատեսվող շահառուների շրջանակի ընդլայնման հետ կապված ֆինանսական գնահատականը: 
Այդ կապակցությամբ հարկ է նշել, որ թեև նախագծերի չընդունումը 2017 թվականի մասով կարող է հանգեցնել լրացուցիչ բյուջետային ծախսերի կատարման պահանջի առաջացման, սակայն նախագծերի ընդունումը հետագա տարիների համար նույնպես կարող է հանգեցնել ՀՀ պետական բյուջեից լրացուցիչ ծախսերի անհրաժեշտության, որի չափը որոշել հնարավոր չէ:

	1.Ընդունվել է ի գիտություն:



































2.Ընդունվել է:
































































3.Ընդունվել է:
	































2. Նախագծում կատարվել է համապատասխան փոփոխություն:
























































3.Նախագծում կատարվել է համապատասխան փոփոխություն:

	2.
	ՀՀ բնապահպանության նախարարություն 2017-01-12 թիվ 1/05.3/10025-17 գրություն

	Առաջարկություններ և դիտողություններ չկան:

	
	

	3.
	ՀՀ աշխատանքի և սոցիալական հարցերի նախարարություն 2017-01-13 թիվ ԱԱ/ԱնԳ/169-17 գրություն
	1.««Պետական պաշտոններ զբաղեցրած անձանց սոցիալական երաշխիքների մասին» Հայաստանի Հանրապետության օրենքում փոփոխություն կատարելու մասին» և ««Հայաստանի Հանրապետության քննչական կոմիտեի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքների նախագծերի կապակցությամբ հայտնում եմ, որ առաջարկվող փոփոխությունները սկզբունքորեն չեն հակասում առանձին կատեգորիայի պետական պաշտոններ զբաղեցրած անձանց կենսաթոշակային ապահովության բնագավառում վարվող քաղաքականությանը։
Ավելին, հաշվի առնելով այն հանգամանքը, որ նախագծերով նախատեսվում է վերացնել համապատասխան պաշտոնից ազատվելու ժամկետային սահմանափակումը՝ այն կարող է թեթևացնել համակարգի ֆինանսական բեռը 2017 թվականին և այդ բեռը բաշխել հետագա տարիների վրա։
Հարկ է նշել, որ գործող իրավակարգավորումները 2014թ. սահմանվել են` հաշվի առնելով պետական պաշտոն զբաղեցնող անձանց աշխատավարձերի` առաջիկա տարիներին պլանավորված աճը, ինչը 2017 թվականի հուլիսի 1-ից հետո կապահովեր սոցիալական երաշխիքների` ներդվող նոր համակարգի լիակատար կիրառումը (այդ համակարգով հաշվարկված կենսաթոշակի չափը բարձր կլիներ  նախկին («Պետական պաշտոններ զբաղեցրած անձանց սոցիալական երաշխիքների մասին» ՀՀ օրենքի 9-րդ հոդվածով սահմանված կարգով հաշվարկված) չափից): Օբյեկտիվ պատճառներով աշխատավարձերի աճի բացակայության  պարագայում առաջարկվող փոփոխություններն ընդունելի են:
2.Միաժամանակ, «Հայաստանի Հանրապետության քննչական կոմիտեի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծով առաջարկվում է ընդլայնել այն հիմքերը, որոնցով պաշտոնից ազատվելու դեպքում անձին կենսաթոշակ է նշանակվում։
Մասնավորապես, առաջարկվում է սահմանել, որ խնդրո առարկա կենսաթոշակը նշանակվում է նաև այն դեպքում, եթե անձը քննչական կոմիտեի ծառայողի պաշտոնից ազատվում է.
ա. «Հայաստանի Հանրապետության քննչական կոմիտեի մասին» ՀՀ օրենքի 22-րդ հոդվածի 1-ին մասի 4-րդ կետով սահմանված հիմքով (հաստիքների կրճատման, քննչական կոմիտեի լուծարման կամ վերակազմակերպման դեպքում),
բ. սահմանափակ գործունակ ճանաչվելու հիմքով։ 
Դատախազների, հատուկ քննչական ծառայության ծառայողների և քննչական կոմիտեի ծառայողների` խնդրո առարկա կենսաթոշակի իրավունք տվող նույնական պայմաններ սահմանելու նպատակով առաջարկում եմ քննարկել օրենսդրական փոփոխությունների ներկայացված փաթեթը լրամշակելու հարցը: 

	1.Ընդունվել է ի գիտություն:


























































2.Ընդունվել է:
	




















































2.Նախագծում կատարվել է համապատասխան փոփոխություն:

	4.
	ՀՀ առողջապահության նախարարություն 2017-01-16 թիվ ԼԱ/11.1/230-17 գրություն 

	Առաջարկություններ և դիտողություններ չկան:

	
	

	5.
	ՀՀ կառավարությանն առընթեր  ազգային անվտանգության ծառայություն 2017-01-13 թիվ 11/15 գրություն
	Առաջարկություններ և դիտողություններ չկան:

	
	

	6. 
	ՀՀ Տնտեսական զարգացման և ներդնումների նախարարություն 2017-01-19 թիվ 05/10.2/329-17 գրություն

	Առաջարկություններ և դիտողություններ չկան:

	
	

	7.
	ՀՀ Պետական եկամուտների կոմիտե 2017-01-16 թիվ 01/2-2/739-17 գրություն

	Հիմք ընդունելով, որ ՀՀ ԿԱ պետական եկամուտների կոմիտեն հանդիսանում է իրավապահ մարմին, որն ունի նաև քննչական և հետաքննչական գործառույթներ. ինչպես նաև հաշվի առնելով նրա առանձնահատուկ դերն ու նշանակությունը ՀՀ պետական բյուջեի ապահովման գործում առաջարկում ենք ««Պետական պաշտոններ զբաղեցրած անձանց սոցիալական երաշխիքների մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագիծը խմբագրել հետևյալ բովանդակությամբ.
«Հոդված 1. «Պետական պաշտոններ զբաղեցրած անձանց սոցիալական երաշխիքների մասին» Հայաստանի Հանրապետության 2014 թվականի փետրվարի 4-ի ՀՕ-1-Ն օրենքի (այսուհետ` օրենք) 2-րդ հոդվածի 1-ին մասը լրացնել 5.2-րդ կետով, հետևյալ բովանդակությամբ՝
5.2) Հայաստանի Հանրապետության հարկային կամ մաքսային ծառայություններում առնվազն 10 տարի աշխատած հարկային կամ մաքսային ծառայողը, որը պաշտոնից ազատվել է  «Հայաստանի Հանրապետության հարկային ծառայության մասին» ՀՀ օրենքի 26-րդ հոդվածի 1-ին մասի 9-րդ կետով սահմանված կամ կենսաթոշակային տարիքը լրանալու հիմքերով, «Հայաստանի Հանրապետության մաքսային ծառայության մասին» ՀՀ օրենքի 48-րդ հոդվածի 2-րդ մասի 2-րդ կամ 7-րդ կետերով սահմանված հիմքերով, ինչպես օրինական ուժի մեջ մտած դատական ակտով անգործունակ կամ սահմանափակ գործունակ ճանաչվելու դեպքում:
Հոդված 2. Օրենքի 9-րդ հոդվածի՝  
1. 3-րդ մասում «2014 թվականի հուլիսի 1-ի դրությամբ առնվազն 20 օրացուցային տարվա մասնագիտական աշխատանքային ստաժ ունենալու դեպքում կենսաթոշակ է նշանակվում նաև մինչև 2017 թվականի հուլիսի 1-ը`» բառերը փոխարինել «Պետական պաշտոն զբաղեցրած անձանց պաշտոնից ազատվելու օրվա դրությամբ առնվազն 20 օրացուցային տարվա մասնագիտական աշխատանքային ստաժ ունենալու դեպքում կենսաթոշակ է նշանակվում՝» բառերով:
2. 3-րդ մասը`
1) լրացնել 3-րդ կետով, հետևյալ բովանդակությամբ՝
«3) «Հայաստանի Հանրապետության հարկային ծառայության մասին» ՀՀ օրենքի 26-րդ հոդվածի 1-ին մասի 1-ին, 9-րդ կամ 11-րդ կետերով սահմանված կամ կենսաթոշակային տարիքը լրանալու հիմքերով հարկային ծառայության պաշտոնից ազատված անձին կամ «Հայաստանի Հանրապետության մաքսային ծառայության մասին» ՀՀ օրենքի 48-րդ հոդվածի 2-րդ մասի 1-ին կամ 2-րդ, 4-րդ կամ 7-րդ կետերով սահմանված հիմքերով մաքսային ծառայության պաշտոնից ազատված անձին, ինչպես նաև օրինական ուժի մեջ մտած դատական ակտով անգործունակ կամ սահմանափակ գործունակ ճանաչվելու դեպքում:»:
2) 2-րդ պարբերության «ԽՍՀՄ-ում դատավորի պաշտոն զբաղեցնելու ժամանակահատվածը,» բառերից հետո լրացնել «հարկային կամ մաքսային ծառայությունում պաշտոն զբաղեցնելու ժամանակահատվածը,» բառերով:
3) 4-րդ պարբերությունից հետո լրացնել նոր պարբերություն հետևյալ բովանդակությամբ՝
«Հարկային կամ մաքսային ծառայության պաշտոն զբաղեցրած անձի հաշվարկային աշխատավարձի չափը որոշվում է հարկային կամ մաքսային ծառայության զբաղեցրած վերջին պաշտոնի համար գործող օրենսդրությամբ սահմանված կարգով հաշվարկված աշխատավարձի (հարկային կամ մաքսային ծառայողի պաշտոնային դրույքաչափի և հարկային կամ մաքսային ծառայողի պաշտոնում աշխատած տարիների համար տրվող հավելավճարի հանրագումարի) 90 տոկոսի չափով՝ հաշվի առնելով հարկային կամ մաքսային ծառայողի վերջին պաշտոնը, դասային աստիճանը և հարկային կամ մաքսային ծառայողի պաշտոնում աշխատած տարիները պաշտոնից ազատվելու օրվա դրությամբ:»:
Հոդված 3. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:»:

	Չի ընդունվել:
	Առաջարկվող լուծումները դուրս են նախագծի կարգավորման առարկայից հաշվի առնելով այն հանգամաքը, որ նախագիծը միտված է կարգավորելու մինչև 2017 թվականի հուլիսի 1-ը կենսաթոշակի նշանակման հնարավորության սահմանափակման խնդիրը, որն իր հերթին հնարավորություն կստեղծի պահապանելու դատախազական և քննչական համակարգերի ամբողջականությունը, ապահովելու բնականոն աշխատանքը՝ խուսափելով մասսայական կադրային փոփոխություններից: Բացի այդ նախագիծն ուղղված է պետության ֆինանսական բեռի թեթևացմանը և հավելյալ ֆինանասական միջոցների հատկացման կրճատմանը:

	8.
	ՀՀ Վճռաբեկ դատարան 2017-01-09 թիվ ՎԴ-Ե-14 գրություն

	Առաջարկություններ և դիտողություններ չկան:

	
	

	9.
	ՀՀ հատուկ քննչական ծառայություն 2016-12-30 թիվ 18-10653գ-16 գրություն

	Առաջարկություններ և դիտողություններ չկան:

	
	

	10.
	ՀՀ մարդու իրավունքների պաշտպան 2017-01-11 թիվ 01/13.2/49-17 գրություն 
	Առաջարկություններ և դիտողություններ չկան:

	
	

	11.
	ՀՀ քննչական կոմիտե 2017-01-19 թիվ 05/22/282-17 գրություն
 
	I. ««Հայաստանի Հանրապետության քննչական կոմիտեի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ 1) վերաբերյալ առկա են հետևյալ առաջարկությունները՝
1. Նախագիծ 1-ի 1-ին հոդվածն առաջարկում ենք լրացնել հետևյալ բովանդակությամբ նոր պարբերությունով. «Քննչական կոմիտեի ծառայողի համաձայնությամբ սույն մասով սահմանված կենսաթոշակ նշանակվում է, եթե մինչև 2017 թվականի հուլիսի 1-ը նա ունի առնվազն 20 տարվա ծառայության ստաժ և քննչական կոմիտեի ծառայողի պաշտոնում նշանակվել է սույն օրենքի 51-րդ հոդվածի 4-րդ մասի համաձայն:»:
Ներկայացված առաջարկությունը պայմանավորված է հետևյալ հանգամանքով.
Մինչև «Հայաստանի Հանրապետության քննչական կոմիտեի մասին» Հայաստանի Հանրապետության օրենքում փոփոխություն կատարելը, «Հայաստանի Հանրապետության քննչական կոմիտեի մասին» օրենքի (այսուհետ՝ Օրենք) 56-րդ հոդվածի 4-րդ մասը սահմանում էր, որ քննչական կոմիտեի ծառայողի պաշտոնից ազատված ծառայողին նշանակվում է կենսաթոշակ, եթե նա քննչական կոմիտեի ծառայողի պաշտոնում է նշանակվել «Հայաստանի Հանրապետության քննչական կոմիտեի մասին» Հայաստանի Հանրապետության օրենքի 51-րդ հոդվածի 4-րդ մասի համաձայն և քննչական կոմիտեի ծառայողի պաշտոնից ազատվելու օրվա դրությամբ ունի առնվազն 20 օրացուցային տարվա ծառայության ստաժ: 2015 թվականի հունիսի 22-ի «Հայաստանի Հանրապետության քննչական կոմիտեի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի 1-ին հոդվածի համաձայն Օրենքի 56-րդ հոդվածի 4-րդ մասում կատարվել է փոփոխություն, և գործող Օրենքով քննչական կոմիտեի ծառայողի պաշտոնից ազատված ծառայողին նշանակվում է կենսաթոշակ, եթե նա քննչական կոմիտեի ծառայողի պաշտոնում է նշանակվել «Հայաստանի Հանրապետության քննչական կոմիտեի մասին» Հայաստանի Հանրապետության օրենքի 51-րդ հոդվածի 3-րդ մասի համաձայն և քննչական կոմիտեի ծառայողի պաշտոնից ազատվելու օրվա դրությամբ ունի առնվազն 20 օրացուցային տարվա ծառայության ստաժ: Այսինքն, քննչական կոմիտեի այն ծառայողի համար, ով պաշտոնի է նշանակվել Օրենքի 51-րդ հոդվածի 4-րդ մասի հիմքով և պաշտոնից ազատվելու օրվա դրությամբ ունի առնվազն 20 օրացուցային տարվա ծառայության ստաժ, մինչ Օրենքի փոփոխությունը կենսաթոշակ նշանակվում էր Օրենքի 56-րդ հոդվածով սահմանված կարգով, և այժմ Օրենքի փոփոխությունից հետո, երբ հիմք է հանդիսանում ոչ թե 51-րդ հոդվածի 4-րդ մասը, այլ 3-րդ մասը, խնդիր է առաջանում քննչական կոմիտեի այն ծառայողների կենսաթոշակի նշանակման հետ, ովքեր քննչական կոմիտեում թափուր պաշտոններում նշանակվել են ՀՀ քննչական կոմիտեի նախագահի կողմից: Մասնավորապես՝ երբ ծառայողը պաշտոնի նշանակվելիս օրենքի ուժով իրավունք է ունեցել պաշտոնից ազատվելուց հետո ստանալու կենսաթոշակ, այնինչ, կատարված փոփոխության արդյունքում այժմ այդ իրավունքը սահմանափակվել է: 
2014 թվականի ապրիլի 2-ի ՍԴՈ-1142 որոշման մեջ Հայաստանի Հանրապետության սահմանադրական դատարանն արտահայտել է այն դիրքորոշումը, որ իրավական որոշակիության, իրավական անվտանգության և օրինական ակնկալիքների իրավունքի պաշտպանության սկզբունքները հանդիսանում են իրավական պետության ու իրավունքի գերակայության երաշխավորման անբաժանելի տարրերը։ 

2.Նախագիծ 1-ը լրացնել հետևյալ բովանդակությամբ նոր՝ 2-րդ հոդվածով.
«Հոդված 2. Օրենքի 56-րդ հոդվածի 4-րդ մասի 2-րդ պարբերությունում «քննչական կոմիտեի ծառայողի պաշտոն զբաղեցնելու ժամանակահատվածը» բառերը փոխարինել ««Պետական պաշտոն զբաղեցրած անձանց սոցիալական երաշխիքների մասին» Հայաստանի Հանրապետության օրենքի 9-րդ հոդվածի 3-րդ մասի 2-րդ պարբերությամբ սահմանված պաշտոն զբաղեցնելու կամ ծառայության ժամանակահատվածը» բառերով:
Նախագծում առաջարկվող այս փոփոխությունը պայմանավորված է օրենսդրական բացը լրացնելու և դատախազի (մինչև 2007 թվականի դեկտեմբերի 1-ը՝ դատախազի տեղակալի, դատախազի օգնականի և դատախազության գիտաուսումնական հաստատությունների՝ դասային աստիճան շնորհված աշխատողների), քննիչի (ներառյալ՝ մինչև 2007 թվականի դեկտեմբերի 1-ը՝ դատախազության քննիչի, քննչական վարչության, բաժնի կամ բաժանմունքի պետի, պետի տեղակալի), հատուկ քննչական ծառայության ծառայողի, ԽՍՀՄ դատախազության համակարգում դատախազի և քննիչի պաշտոնում աշխատած ժամանակահատվածը, Հայաստանի Հանրապետությունում և ԽՍՀՄ-ում դատավորի պաշտոն զբաղեցնելու ժամանակահատվածը Հայաստանի Հանրապետության քննչական կոմիտեում պաշտոնի նշանակված ծառայողների աշխատանքային ստաժում հաշվառելու անհրաժեշտությամբ: 
Նման մոտեցումը բխում է նաև ՀՀ Սահմանադրության 28-րդ հոդվածից (օրենքի առջև ընդհանուր հավասարությունը)՝ բացառելով տարբերակված մոտեցումը պետական ծառայողների նկատմամբ: 

II. ««Պետական պաշտոններ զբաղեցրած անձանց սոցիալական երաշխիքների մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ 2) վերաբերյալ առկա է հետևյալ առաջարկությունը՝
1.Նախագիծ 2-ը լրացնել հետևյալ բովանդակությամբ նոր՝ 2-րդ հոդվածով.
«Հոդված 2. Օրենքի 9-րդ հոդվածի 3-րդ մասում՝
1) 1-ին պարբերությունից հանել «օրացուցային» բառը.
2) 2-րդ պարբերությունում «օրացուցային հաշվարկով հաշվառվում են» բառերը փոխարինել «հաշվառվում են, այդ թվում` արտոնյալ պայմաններով» բառերով:»:
Ներկայացված առաջարկությունը պայմանավորված է հետևյալ հանգամանքով.
Մինչև 30.06.2005թ. օրինական ուժի մեջ մտած «Հայաստանի Հանրապետության կառավարության 2000 թվականի նոյեմբերի 27-ի N 778 որոշման մեջ փոփոխություններ և լրացումներ կատարելու մասին» ՀՀ կառավարության 12.05.2005թ. թիվ 701 որոշումը, քննիչների և դատախազների երկարամյա ծառայության կենսաթոշակ նշանակելու համար անհրաժեշտ ծառայության ստաժում արտոնյալ պայմաններով հաշվառվում էին ծառայողական կամ այլ բնույթի գործունեության տեսակները, մասնավորապես՝ զինծառայությունն Աֆղանստանում, Չեռնոբիլի ատոմային էլեկտրակայանի վթարի հետևանքների վերացման աշխատանքներին, ծառայությունը բարձր լեռնային վայրերում և այլն: Այսինքն, վերջիններիս երկարամյա ծառայության կենսաթոշակ նշանակելու համար անհրաժեշտ ծառայության ստաժում օրացուցային ստաժի հետ միասին հաշվառվում էր նաև արտոնյալ պայմաններով հաշվառված ստաժը:
Վերը նշված և օրենսդրական հետագա փոփոխությունների արդյունքում այդ արտոնյալ կարգը վերացվեց և քննիչների ու դատախազների երկարամյա ծառայության կենսաթոշակի ստաժի հաշվարկման հիմքում դրվեց օրացուցային հաշվարկը:
Մինչև նշված օրենսդրական փոփոխությունները, առանձնակի պայմաններում ծառայած անձինք ակնկալիք են ունեցել, որ իրենց կենսաթոշակը ենթակա է հաշվարկման արտոնյալ կարգով, սակայն այդ արտոնյալ կարգը վերացվել է` անտեսելով նաև նշված պայմաններում աշխատած անձանց ակնկալիքն առ այն, որ իրենց կենսաթոշակը հաշվարկվելու է արտոնյալ կարգով։ Անձի իրավական վիճակը վատթարացնող նորմերի հետադարձ ուժի արգելման սկզբունքն իրավական անվտանգության սկզբունքի հետ մեկտեղ, կոչված է ապահովելու լեգիտիմ ակնկալիքների հանդեպ հարգանքը։ 
2015 թվականի փոփոխություններով ՀՀ Սահմանադրության 73-րդ հոդվածի 1-ին մասի համաձայն` անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն։
«Իրավական ակտերի մասին» ՀՀ օրենքի 78-րդ հոդվածի 1-ին մասի համաձայն` հետադարձ ուժ չի կարող տրվել իրավաբանական կամ ֆիզիկական անձանց իրավունքները կամ ազատությունները սահմանափակող, դրանց իրականացման կարգը խստացնող կամ պատասխանատվություն սահմանող կամ պատասխանատվությունը խստացնող կամ պարտականություններ սահմանող կամ պարտականությունների կատարման կարգ սահմանող կամ խստացնող, իրավաբանական կամ ֆիզիկական անձանց գործունեության նկատմամբ հսկողության կամ վերահսկողության կարգ սահմանող կամ խստացնող, ինչպես նաև նրանց իրավական վիճակն այլ կերպ վատթարացնող իրավական ակտերին:
Անկախ պետությունների համագործակցության մասնակից պետությունների միջև զինծառայողների, զինվորական ծառայությունից զորացրված անձանց և նրանց ընտանիքների անդամների սոցիալական և իրավական երաշխիքների մասին 1992թ. փետրվարի 14-ի համաձայնագրի համաձայն, ԽՍՀՄ զինված ուժերի զինվորական ծառայությունից զորացրված և Համագործակցության մասնակից պետությունների տարածքներում բնակվող զինծառայողները օգտվում են նախկին ԽՍՀ Միության օրենքներով և այլ նորմատիվ ակտերով սահմանված իրավունքների և արտոնությունների մակարդակից, և չի թույլատրվում այդ իրավունքների և արտոնությունների միակողմանի սահմանափակումներ:
Համագործակցության պետություններն իրենց օրենսդրությամբ սահմանում և ապահովում են զինվորական ծառայությունից զորացրված անձանց սոցիալ-տնտեսական և անձնական իրավունքների ու ազատությունների ամբողջությունը` համաձայն միջազգային իրավունքի նորմերի և սույն Համաձայնագրի դրույթների, այդ թվում օրենսդրությամբ սահմանված կարգով կենսաթոշակ ստանալը:
Անկախ պետությունների համագործակցության մասնակից պետությունների զինծառայողների և նրանց ընտանիքների կենսաթոշակային ապահովության և զինծառայողների պետական ապահովագրության կարգի մասին 1992թ. մայիսի 15-ի համաձայնագրի 1-ին հոդվածում հստակ նշված է, որ ԽՍՀՄ նախկին զինված ուժերի զինծառայողների կենսաթոշակային ապահովությունը չի կարող ավելի ցածր լինել քան ԽՍՀՄ օրենսդրությամբ և այլ նորմատիվ ակտերով ավելի վաղ հաստատված մակարդակը:
Նույն համաձայնագրի 2-րդ հոդվածը սահմանում է, որ զինծառայողների կենսաթոշակների նշանակման տարիների վաստակին հաշվարկվում է սույն Համաձայնագրի 1-ին հոդվածում նշված զինված ուժերում և այլ զինված կազմավորումներում ծառայությունը, այդ թվում արտոնյալ պայմաններով, Համագործակցության այն մասնակից պետությունների օրենսդրությամբ սահմանված կարգով, որոնց տարածքում զինծառայողները անցել են ծառայությունը:
«ՀՀ միջազգային պայմանագրերի մասին» ՀՀ օրենքի 2-րդ հոդվածի համաձայն, վերը նշված համաձայնագրերը համարվում են ՀՀ միջազգային պայմանագրեր: 
2015 թվականի փոփոխություններով ՀՀ Սահմանադրության 5-րդ հոդվածի 3-րդ մասի համաձայն՝ Հայաստանի Հանրապետության վավերացրած միջազգային պայմանագրերի և օրենքների նորմերի միջև հակասության դեպքում կիրառվում են միջազգային պայմանագրերի նորմերը: Բացի այդ, մարդու սոցիալական և իրավական երաշխիքների վատթարացման անթույլատրելիությունն սահմանված է նաև միջազգային իրավունքի տարբեր նորմերով:
Հետևաբար, առաջարկվում է քննիչների և դատախազների երկարամյա ծառայության կենսաթոշակ նշանակելու համար անհրաժեշտ ծառայության ստաժում ներառել արտոնյալ պայմաններով հաշվարկվող ծառայության ստաժը:


	1.Ընդունվել է ի գիտություն:

































































































































2.Ընդունվել է ի գիտություն:






























































3.Ընդունվել է ի գիտություն:














	Առաջարկվող լուծումները դուրս են նախագծի կարգավորման առարկայից հաշվի առնելով այն հանգամաքը, որ նախագիծը միտված է կարգավորելու մինչև 2017 թվականի հուլիսի 1-ը կենսաթոշակի նշանակման հնարավորության սահմանափակման խնդիրը, որն իր հերթին հնարավորություն կստեղծի պահապանելու դատախազական և քննչական համակարգերի ամբողջականությունը, ապահովելու բնականոն աշխատանքը՝ խուսափելով մասսայական կադրային փոփոխություններից: Բացի այդ նախագիծն ուղղված է պետության ֆինանսական բեռի թեթևացմանը և հավելյալ ֆինանասական միջոցների հատկացման կրճատմանը:


































































































2. Առաջարկվող լուծումները դուրս են նախագծի կարգավորման առարկայից հաշվի առնելով այն հանգամաքը, որ նախագիծը միտված է կարգավորելու մինչև 2017 թվականի հուլիսի 1-ը կենսաթոշակի նշանակման հնարավորության սահմանափակման խնդիրը, որն իր հերթին հնարավորություն կստեղծի պահապանելու դատախազական և քննչական համակարգերի ամբողջականությունը, ապահովելու բնականոն աշխատանքը՝ խուսափելով մասսայական կադրային փոփոխություններից: Բացի այդ նախագիծն ուղղված է պետության ֆինանսական բեռի թեթևացմանը և հավելյալ ֆինանասական միջոցների հատկացման կրճատմանը:





































3. Առաջարկվող լուծումները դուրս են նախագծի կարգավորման առարկայից հաշվի առնելով այն հանգամաքը, որ նախագիծը միտված է կարգավորելու մինչև 2017 թվականի հուլիսի 1-ը կենսաթոշակի նշանակման հնարավորության սահմանափակման խնդիրը, որն իր հերթին հնարավորություն կստեղծի պահապանելու դատախազական և քննչական համակարգերի ամբողջականությունը, ապահովելու բնականոն աշխատանքը՝ խուսափելով մասսայական կադրային փոփոխություններից: Բացի այդ նախագիծն ուղղված է պետության ֆինանսական բեռի թեթևացմանը և հավելյալ ֆինանասական միջոցների հատկացման կրճատմանը:









